Баспасөз-Релизі
«Түркістан облысының 2023 жылдың бюджетін жоспарлаудың тиімділігі мен негізділігі және облыстың 2021-2025 жылдарға арналған Даму жоспарының іске асырылуын бағалау, сондай-ақ Түркістан облысының экономика және бюджетті жоспарлау басқармасының жекелеген бюджеттік бағдарламаларын жоспарлау және атқару кезінде Қазақстан Республикасының заңнамасы нормаларының сақталуы» сыртқы  мемлекеттік  аудит  нәтижелері туралы  ақпарат.

Аудиторлық іс-шарамен жалпы 1 бірлік мемлекеттік аудит объектісі қамтылды. 
Мемлекеттік аудиттің мәніне сәйкес, Түркістан облысының 2023 жылдың бюджетін жоспарлаудың тиімділігі мен негізділігіне және облыстың 2021-2025 жылдарға арналған Даму жоспарының іске асырылуына, сондай-ақ Түркістан облысының экономика және бюджетті жоспарлау басқармасының жекелеген бюджеттік бағдарламаларын жоспарлау және атқару кезінде Қазақстан Республикасының заңнамасы нормаларының сақталуына аудит жүргізілді. 

Түркістан облысы әкімдігінің 2023 жылғы 30 қаңтардағы                           №14 қаулысымен бекітілген «Түркістан облысының экономика және бюджеттік жоспарлау басқармасы» мемлекеттік мекемесі туралы ережесіне сәйкес мекеме Түркістан облысы аумағында Қазақстан Республикасының заңнамасына сәйкес стратегиялық, экономикалық және бюджеттік салаларда басшылық жүргізетін мемлекеттік орган болып табылады. 

Мемлекеттік аудит қорытындысы бойынша 58 391 444,0 мың теңгеге облыстық бюджеттік бағдарлама әкімшілерінің бюджеттік бағдарламаларын әзірлеу және бекіту кезінде бюджет жүйесінің нәтижелілік, негізділік, тиімділік, жауапкершілік қағидаттарын сақталмағаны анықталды.  
Сондай-ақ, жалпы 22 бірлікті құрайтын рәсімдік сипаттағы бұзушылықтар және 2 жүйелі кемшіліктер анықталды.

2023 жылға арналған облыстық бюджет 2022 жылдың                                      13 желтоқсанында облыстық мәслихаттың №19/232-VІІ шешімімен бекітіліп, жыл барысында 4 рет нақтыланған және 18-рет бюджетке түзету енгізілген. 

Аталған шешім негізінде 2023 жылға арналған облыстық бюджеттің кірістері 1 186 304 941,0 мың теңге болып бекітіліп, 1 257 146 651,4 мың теңге болып түзетілген немесе сәйкесінше кірістер 6,0%-ға ұлғайтылған.

2023 жылы өзіндік кірістердің жоспары 73 787 863,0 мың теңгені құрап, 2022 жылмен салыстырғанда 5 617 144,0 мың теңгеге немесе 8,2%-ға ұлғайған.  

Соңғы бес жылда облыстық бюджет кірістеріндегі өзіндік кірістердің үлесі ұлғайып келеді немесе 2019 жылы 21 629,8 млн. теңгені (2,8%), 2020 жылы – 33 511,8 млн. теңгені (4,5%), 2021 жылы – 47 652,3 млн. теңгені (4,6%), 2022 жылы – 67 574,3 млн. теңгені (5,5%), 2023 жылы – 75 188,4 млн. теңге (6,0%), 01.04.2024 жылғы жағдай бойынша – 25 311,5 млн. теңгені  (9,3%) құраған.

2023 жылға арналған облыстық бюджеттің шығындар көлемі 1 152 445 591,0 мың теңгеге бекітіліп, жыл барысында 4 рет нақтыланған және 18-рет бюджетке түзету енгізіліп, жыл соңына түзетілген бюджет          1 240 228 895,4 мың теңгені құраған.

Сонымен қатар, 2023 жылы инвестициялық жобаларды іске асыруға жыл басында 213 999 461,0 мың теңге қаралып, жыл соңында 268 480 899,0 мың теңгені құраған немесе бюджет жыл басынан 1,25 есе ұлғайған. 

Жалпы 755 (оның 611-і әлеуметтік нысандар, 21-і кредиттік тұрғын үй, 123-і жобалау-сметалық құжаттамалар) инвестициялық жобалар іске асыруға жоспарланған.

Есепті жылы бюджеттік инвестициялық жобалар бойынша қаржылар 72 814 205,0 мың теңгеге қысқартылған, оның ішінде бюджеттік бағдарлама әкімшілеріне тәуелді емес себептермен 15 822 033,0 мың теңге, ал субъективті себептермен 56 992 172,0 мың теңге қысқартылған.
Жалпы, жүргізілген шығыстардың белгіленген күтілетін кезеңге қойылған мақсаттар мен міндеттерге сәйкес келетіндігін және бекітілген бюджеттік бағдарламалардың талдауы бюджеттік бағдарламаларды әзірлеу мен бекіту Бюджеттік кодекстің талаптарына және бюджеттік бағдарламаларды әзірлеу мен бекіту Қағидаларына сәйкес келетіндігін көрсетті.

Мемлекеттік жоспарлау жүйесінің құжаттарына сәйкес облыстың дамуын, оның ерекшелігін ескере отырып, айқындайтын негізгі құжат облыстың Даму жоспары болып табылады.

Түркістан облысының 2021-2025 жылдарға арналған даму жоспары облыстық мәслихаттың 2020 жылғы 31 желтоқсандағы №55/576-VI шешімімен бекітіліп, оған 2023 жылғы 13 желтоқсандағы №7/86-VIІI шешімімен өзгерістер енгізілген.

Даму жоспарының «Негізгі бағыттар, мақсаттар, нысаналы индикаторлар және оларға қол жеткізу жолдары» бөлімінде 3 бағыт, 14 мақсат, 130 нысаналы индикатор қарастырылған.

2023 жылдың қорытындысы бойынша 87 (66,9%) индикаторға қол жеткізілген, аудит жүргізу кезінде 30 (23,1%) индикатор бойынша статистикалық есептілік мерзімі келмеген немесе ведомстволық деректер жарияланбаған, 4 (3,1%) индикатор бойынша 2023 жылға жоспарлы мәні қарастырылмаған, 9 (6,9%) индикаторға қол жеткізілмеген.

2023 жылы жалпы сомасы 643,7 млрд. теңгеге 178 іс-шара іске асыру жоспарланған. 2023 жылдың қорытындысымен жоспарланған 178 іс-шараның 165 орындалған, 13 орындалмаған, оның ішінде 6 іс-шараның орындалуы өтпелі.

Жүргізілген аудит, даму жоспарын іске асыру облыстың бірқатар әлеуметтік-экономикалық көрсеткіштерін арттыруға мүмкіндік бергенін және нысаналы индикаторлардың көпшілігі жоспарлы мәндерге қол жеткізгенін көрсетті. 

Жүргізілген аудит даму жоспарын іске асыру облыстың бірқатар әлеуметтік-экономикалық көрсеткіштерін арттыруға мүмкіндік бергенін және нысаналы индикаторлардың көпшілігі жоспарлы мәндерге қол жеткізгенін көрсетті. 

